
πῆς θεασάμενος, ὅποι κατέθετο τῶν ἱερειῶν τὴν ἁρπαγήν· οἱ δὲ εἵποντο
τῷ σημείῳ.

XXV. Κατόπιν δὲ τῆς Σημύστρας, μικρὸν ὑπὲρ τὰς τῶν ποταμῶν 
ἐκβολὰς, ἀρχὴ τῆς ἐπὶ θάτερα τοῦ Κέρως περιαγωγῆς, Δρέπανον ἐπίκαμπτος
ἄκρα. Μεθ’ ἣν λόφος ὀξὺς, ἀθρόως ἀποκλινὴς ἐπὶ τὴν θάλασσαν· 
ὠνόμασται δὲ Βουκόλος, εὐχαρίστου μνήμης τὸν μηνυτὴν ἀξιωσάντων· ἔνθεν
ἰδεῖν δωκεῖ τὸν κτίστην ὄρνιν.

XXVI. Μετὰ δὲ Βουκόλον, Μάνδραι καὶ Δρῦς· αἱ μὲν παρὰ τὸ ἡσύχιον
τοῦ χωρίου καὶ σκεπανόν· θαλάττῃ γὰρ ἀπηνέμῳ προσκλύζεται· Δρῦς δὲ,
ἄλσει. Τοῦτο δὲ, τέμενος Ἀπόλλωνος.

XXVII. Κάμψαντι δὲ τὴν ἄκραν, ἐπιμήκης κόλπος Αὐλεὼν ὄνομα.....
Φιλίππον τοῦ Μακεδόνος ἔργον ἀπ’ ἀμφυτέρας τῆς ἠπείρον ζεῦγμα 
διατείναντος· καταβάλλει δὲ εἰς τὸν βυθὸν ἕρματα λίθων καὶ χῶμα 
παμμέγεθες, ἐκ πολυχειρίας ὡς ἔχοι γεφυρωθέντος αὐτῷ τοῦ Κέρατος κατὰ γῆν
ἀφθόνοις χρῆσθαι ταῖς ἐπαγωγαῖς· ἐν γὰρ δὴ ταῖς ναυσὶν οὔκ ἦν ἀξιόμαχος
περὶ πολλὰ θαλαττοκρατούντων τῶν Βυζαντίων.






1. ἁρπαγῆν A. ‖ 5. ως..... κλϊνὴς  A. ‖ 11. videtur subesse lacuna.

